
 

NA BUSCA DA PAZ DESCOÑECIDA 

Con esta actividade traballamos 
Conceptos de paz positiva, de violencia cultural e de violencia estrutural. 
Repercusións dos nosos actos contrarias á paz. 
Atopar situacións da nosa vida cotiá nas que se vulnera a paz. 
Respecto e cidadanía. 
ODS 16. 

Durará 
Unha sesión.  

Necesitaremos 

Infografía “Conceptos de violencia-paz” (ligazón) 

Desenvolvemento 
1ª fase (individual): 
Pídese ás persoas participantes que plasmen, nunha idea ou frase curta o 
que, persoalmente, failles sentirse en paz. Como indicacións para facilitar a 
reflexión pódense dar as seguintes: situacións, ambientes, persoas, 
posesións etc.; que nos xeran paz ou que consideramos que a xeran ao 
noso ao redor. 
Dividir aos e as participantes en grupos (4 -5 persoas por grupo) e pedir 
aos diversos grupos que cheguen a un consenso do que é estar en paz, 
partindo do reflexionado por cada persoa. A partir de aí pódese traballar a 
idea de paz para o grupo, esquematizando todos os puntos, comúns e non 
comúns, o que permitirá ver o que para o grupo é un estado de paz, de 
harmonía, persoal e colectiva. 
2ª fase (grupo grande) 
Pídese aos grupos que poñan en común o seu traballo. Apúntanse na lousa 
as ideas que vaian saíndo. 
Presentar a infografía e traballar co grupo grande o concepto amplo de paz, 
aclarando todos os aspectos que puidesen saír no traballo por grupos, e 
poñendo especial énfase naquilo que non xurdise no traballo. 

Hai que reflexionar 
• Reflexionar a partir de preguntas como estas: 
• Erades conscientes do amplo que é o concepto de paz?  
• No traballo dos grupos, o concepto de paz que saíu, tiña que ver con 

conflitos? Apareceron elementos que podamos clasificar como 
violencia estrutural ou cultural? 

• En cantas situacións ao longo da nosa vida cotiá e na nosa sociedade 
pódese ver ameazada a paz?,  

• Que persoas ou situacións impídennos gozar da paz?  
• De todos os aspectos que se viron; que considerades que é o esencial 

para que nunha sociedade haxa paz? cúmprese isto ao noso ao 
redor? 

• Pensastes a cantidade de persoas que, na nosa sociedade, non poden 
gozar do que para nós e nós é unha existencia en paz?  

• Que podemos facer #ante as situacións na vida diaria nas que vemos 
ameazada a nosa paz?  

